
SAGARDOETXEAREN URTEURRENA

Astigarragako Sagardoetxea Euskal Sagardoaren Museoak hamabosgarren urteurrena ospatuko du 2021ean.

ausoz pauso eta
etenik gabe, Asti-
garragako Sagar-
doetxea Euskal
Sagardoaren
Museoa sagardo-
aren kultura mantentzeko eta
sustatzeko lanetan aritu da

2006ko irailean ateak ireki zitue-
netik. Publiko ezberdinetara bi-
deraturiko bisita gidatuak, espe-
rientzia turistikoak, tailerrak, eki-
taldiak, urtaro bakoitzerako jar-
duerak eta aldi baterako erakus-
ketakizan dira, besteak beste,
Sagardoetxeak azken urte haue-

tan eskainitakoak. 2021ean ere,
eskaintza berezia prestatuko die
herritar eta bisitari guztiei, bere
hamabosgarren urteurrena ospa-
tzeko antolaturiko ekitaldi inte-
resgarriekin.

Hamabost urteko ibilbidearen
ostean, hainbat ekintza, jarduera

eta emaitza lortu ditu Sagardoe-
txeak. Horien artean daude: beste
herri eta eragile batzuekin sortu-
tako esperientzia turistikoak —
Sagardoa eta Itsasoa esperien-
tzia, Donostian Aquariumarekin
eta Pasaian Albaolarekin; Sagar-
doa eta gazta esperientzia, Idia-

zabalgo eta Urnietako gaztande-
giekin, Idiazabalgo gaztaren mu-
seoarekin nahiz Ordiziako D’Eli-
katuz Zentroarekin; eta Sagarbi-
ke esperientzia, Donostiako Go
Local enpresarekin—; urtean
11.000 bisitari inguru hartzea
ahalbidetzen duten nazio maila-
ko eta nazioarteko 50 bidaia-
agentzia eta tour operadore baino
gehiagorekinsortutako harrema-
nak; Gastromuseums Euskadiko
Museo Enogastronomikoen Sare-
aren sorrera; herritar orori bide-
ratutako urtean zeharreko ekin-
tzak —Udaberri giroan, Museoen
Nazioarteko Eguna, Aste Santuko
sagardoa eta Euskal Herriko gaz-
ten dastaketa berezia, Udazken
zaporez sagar muztioaren elabo-
razio tailerra familientzat, eta
abar—; sagardoaren kultura herri-
tarren artean sustatzeko ekital-
dien ospakizuna —Sagardo Be-
rriaren Eguna, Santa Ana, Sagar

Uzta eta Sagardo Forum—; etana-
zioartean sustatzeko Ciderlands
Nazioarteko Sagardo Norakoen
Sarearen sorrera.

Orain arte egindako ibilbidea
egonkortuta, Sagardoetxea etor-
kizuneko erronkei aurre egiteko
prest dago, eta bere urteurrena
ospatzeko antolatuko dituen jar-
dueretako bat sagardoaren histo-
ria mintzagai izango duen Sagar-

Ibilbidea egonkortuta,
Sagardoetxea
etorkizuneko erronkei
aurre egiteko prest dago

doa historian zehar aldi baterako
erakusketa izango da. Erakusketa
horrek sagardogintzak gaur egun
arte izan duen bilakaera erakutsi-
ko du, sagardotegiak eta aisialdia
elkarrekin lotzen diren XX. men-
deaazpimarratuz.

Sagardogintzaren ibilbide his-
torikoaerakutsikoduenaldibate-
rako erakusketa horretaz gain,
Sagardoetxeak munduko zenbait
herrialdetako sagardoaren histo-
ria bilduko duten nazioarteko pa-
nelak aurkeztuko ditu. Besteak
beste, Asturiasen, Euskal Herrian,
Ameriketako Estatu Batuetan,
Bretainian, Ingalaterran eta beste
herrialde batzuetan sagardogin-
tzak izan duen bilakaera histori-
koa aurkeztuko da, tokian tokiko
hizkuntzak erabilita: euskara,
gaztelania, asturiera, bretoiera,
frantsesa eta ingelesa.

DOKUMENTAZIO
ZENTROA
Sagardoaren kulturarekin lotuta-
koondareari egindako ekarpenek
ere lekua izango dute. Horietako
batda, hainzuzen, Sagardoetxeak
sortu eta urteetan aberastu duen
Sagarraren eta Sagardoaren Do-
kumentazio Zentroa.

2003an Sagardun Partzuergoa
sortuz geroztik, sagarra eta sagar-
doarekin erlazionatutako infor-
mazioa bildu, inbentariatu, digi-
talizatu eta katalogatu da, eta lan
horren emaitza, hain zuzen, sa-
gardoaren kulturako ondarea bil-
du, antolatu eta gizarteratzeko
helburua duen dokumentazio
zentro hau da. Mota guztietako
funtsak biltzen dira bertan —libu-
ruak, aldizkariak, liburuxkak,
kartelak, dosierrak, hemeroteka-
ko albisteak, dokumentu histori-
koak, bideoak, argazkiak, eta
abar—, etasagardoaren kulturare-
kin erlazionaturiko informazioa
behar duten ikertzaile, sagardo-
zale, ikasle eta herritarren eskura
dagoen zerbitzu publiko bat es-
kaintzen du.

Gaur egun, funtsen kopuru za-

Sagarra jotzen, Sagardoetxearen kanpoaldean dagoen sagastian. Bisitariek Sagardoetxeko dolarean egiten den muztioa dasta dezakete. SAGARDOETXEA

bala dago katalogatua Sagarraren
eta Sagardoaren Dokumentazio
Zentroan: hemerotekako 11.634
albiste, 178 liburu, 2.866 doku-
mentu, 325 bideo eta 40.713 ar-
gazki. Informazio hori online
kontsultatu ahal izateko, Sagar-

doetxea DB datu base berria gara-
tudu Sagardoetxeak, www.sa-
gardoarenlurraldea.eus webgu-
nean kontsulta gai dagoena eta
Sagardoetxearen hamabosgarren
urteurrenarekin bat eginez aur-
keztukodena.

0034 543 69 07 74

